
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
কণিকা
অলি কহে, আপনি স্বন্দর তুমি বটে, স্বন্দরের গুণ তব মুখে নাহি রটে । আমি ভাই মধু খেয়ে গুণ গেয়ে ঘুরি, কৰি আর ফুলের হৃদয় করি চুরি ।
চুরি-নিবারণ
স্বয়োরানী কহে, রাজা দুয়োরানীটার কত মংলব আছে বুঝে ওঠা ভার। গোয়াল-ঘরের কোণে দিলে ওরে বাসা, তবু দেখে অভাগীর মেটে নাই আশ । তোমারে ভুলায়ে শুধু মুখের কথায় কালো গোরুটিরে তব দুয়ে নিতে চায় । রাজা বলে, ঠিক ঠিক, বিষম চাতুরী— এখন কী ক'রে ওর ঠেকাইব চুরি ! স্বয়ে বলে, একমাত্র রয়েছে ওষুধ, গোরুটা আমারে দাও, আমি খাই দুধ ।
আত্মশক্রত।
খোপা আর এলোচুলে বিবাদ হামাসা, পাড়ার লোকেরা জোটে দেখিতে তামাশা ৷ খোপা কয় এলোচুল, কী তোমার ছিরি! এলো কয়, খোপা তুমি রাখো বাবুগিরি। খোপা কহে, টাক ধরে হই তবে খুশি । তুমি যেন কাটা পড়ে, এলো কয় রুষি । কবি মাঝে পড়ি বলে, মনে ভেবে দেখ দুজনেই এক তোরা, দুজনেই এক । খোপা গেলে চুল যায়, চুলে ধৰি টাক— খোপা, তবে কোথা রবে তব জয়ঢাক ।

		 এই পাতা শেষ সম্পাদিত হয়েছে ১৭:৩২টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

